
 
 
 
 
ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᕕᕗᐊᕆ 4 ᓄᓇᕐᔪᐊᕐᒥ ᐅᓪᓗᕆᔭᐅᓛᖅᑐᖅ ᐋᓐᓂᐊᖃᖅᑐᑦ 
ᑎᒥᒃᑯᑦ ᓂᕆᕙᓪᓕᐊᔪᒥᒃ ᐱᔾᔪᑎᒋᓗᒋᑦ 
ᐱᒋᐊᕐᕕᖓ: ᕕᕗᐊᕆ 3, 2023 
ᐃᓱᓕᕝᕕᖓ: ᕕᕗᐊᕆ 4, 2023 
ᓄᓇᕘᓕᒫᒧᑦ 60 ᑎᑦᑕᑯᓗᐃᑦ 

ᕕᕗᐊᕆ 4 ᓄᓇᕐᔪᐊᕐᒥ ᐅᓪᓗᕆᔭᐅᓛᖅᑐᖅ ᑎᒥᒃᑯᑦ ᓂᕆᕙᓪᓕᐊᔪᒥᒃ ᐋᓐᓂᐊᖃᖅᑐᑦ 
ᐱᔾᔪᑎᒋᓗᒋᑦ. ᐊᕐᕌᒍᑕᒫᑦ ᐃᓄᐃᑦ ᑲᑐᔾᔨᖃᑎᒌᓪᓗ ᓄᓇᕐᔪᐊᓕᒫᒥ, ᐃᓚᒋᔭᐅᓪᓗᑎᒃ ᐋᓐᓂᐊᖃᖅᑐᑦ 
ᑎᒥᒃᑯᑦ ᓂᕆᕙᓪᓕᐊᔪᒥᒃ, ᐊᓂᒍᐃᓯᒪᔪᑦ, ᑲᒪᔨᒋᔭᐅᕙᒃᑐᑦ, ᑭᒡᒐᖅᑐᐃᔨᑦ, 
ᐋᓐᓂᐊᖃᕐᓇᙱᑦᑐᓕᕆᓂᕐᒧᓪᓗ ᐱᓕᕆᔨᓪᓚᕇᑦ ᐱᓕᕆᖃᑎᒌᒃᐸᒃᑐᑦ ᐅᔾᔨᕐᓇᖅᓯᑎᑦᑎᔪᒪᓪᓗᑎᒃ 
ᑎᒥᒃᑯᑦ ᐋᓐᓂᐊᖅᑖᕐᓇᖅᑐᒥᒃ ᓂᕆᕙᓪᓕᐊᔪᒥᒃ ᐱᑕᖃᖅᑎᑦᑎᑦᑕᐃᓕᒪᓂᕐᒥᒃ, ᖃᐅᔨᓴᖅᓯᓂᕐᒥᒃ, 
ᑲᒪᒋᔭᖃᕐᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᐱᔨᑦᑎᕋᕐᓂᕆᔭᐅᕙᒃᑐᓂᒃ. 

ᑎᒥᒃᑯᑦ ᓂᕆᕙᓪᓕᐊᔪᒥᒃ ᐋᓐᓂᐊᖃᖅᖢᓂ ᐱᕐᔪᐊᕌᓘᖕᒪᑦ ᐋᓐᓂᐊᖑᔪᖅ ᓴᖅᑭᓲᖑᓂᖓᓄᑦ 
ᐃᔭᕈᕙᐅᔭᕐᓂᒃᑦ ᑎᒥᖕᓂ ᐱᕈᖅᐸᓪᓕᐊᑎᓪᓗᒋᑦ ᐊᒻᒪᓗ ᐊᒥᓱᕈᖅᐸᓪᓕᐊᑐᐃᓐᓇᖅᐸᒃᖢᑎᒃ 
ᐊᐅᓚᑕᒃᓴᐅᔪᓐᓃᖅᖢᑎᒃ. ᑕᒪᓐᓇ ᑎᒥᕕᑦ ᐃᓚᖓᓂ ᑕᐃᒪᐃᓕᔪᓐᓇᖅᐳᖅ, ᐃᓛᓐᓂᒃᑯᓪᓗ, ᑎᒥᒃᑯᑦ 
ᓂᕆᕙᓪᓕᐊᔪᖅ ᐋᓐᓂᐊᕆᔭᑦ ᐃᔭᕈᕙᐅᔭᐃᑦ ᑎᒥᕕᑦ ᐊᓯᖏᓐᓄᑦ ᓯᐊᒻᒪᒃᑎᕈᓐᓇᖅᖢᓂ. 
ᖃᐅᔨᔭᐅᓵᓕᓂᖅ ᐱᒻᒪᕆᐊᓘᕗᖅ ᑎᒥᒃᑯᑦ ᓂᕆᕙᓪᓕᐊᔪᒥᒃ ᐋᓐᓂᐊᖃᓕᖅᖢᓂ ᐅᓇᑖᕆᓂᐊᕐᓗᒍ, 
ᐊᖏᒡᓕᒋᐊᖅᑎᑦᑎᔪᓐᓇᕐᓂᖓᓄᑦ ᑲᔪᓯᓂᖃᑦᑎᐊᖅᑐᒥᒃ ᑲᒪᒋᔭᐅᓂᕐᒥᒃ.  

ᐅᔾᔨᕈᓱᒃᑯᕕᑦ ᖃᓄᑐᐃᓐᓇᖅ ᐊᔾᔨᐅᙱᑦᑐᒥᒃ ᐊᓯᔾᔨᖅᑐᒥᒃ ᑎᒥᖕᓂ ᖃᓄᑐᐃᓐᓇᕐᓘᓐᓃᑦ 
ᖃᐅᔨᒪᓇᕈᑎᖃᕈᕕᑦ ᐃᓱᒫᓘᑎᒋᔭᕐᓂᒃ, ᐅᑕᖅᑭᙱᓪᓗᑎᑦ ᐅᖃᖃᑎᖃᕆᐊᒃᓴᖅ ᐃᓗᐊᖅᓴᐃᔨᒧᑦ − 
ᖃᐅᔨᓵᓕᓂᖅ ᐃᓅᓕᒃᓯᔪᓐᓇᖅᑐᖅ ᐃᓅᓯᕐᓂᒃ. 

ᓄᓇᕗᑦ ᒐᕙᒪᒃᑯᓐᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᓯᒪᕗᑦ ᑲᓇᑕᒥ 
ᐱᓕᕆᖃᑎᒌᓂᒃ ᐋᓐᓂᐊᖅᑖᖅᑕᐃᓕᑎᑦᑎᓂᕐᒥᒃ.  ᑎᒥᒃᑯᑦ ᓂᕆᕙᓪᓕᐊᔪᒥᒃ ᐋᓐᓂᐊᖃᓕᖅᖢᓂ 
ᖃᐅᔨᓴᖅᑕᐅᓃᑦ ᐊᑐᐃᓐᓇᐅᕗᑦ ᓄᓇᕗᒻᒥ ᓯᓚᑖᓂᓗ ᑲᑐᔾᔨᖃᑎᖃᖅᖢᑎᒃ ᖃᓪᓗᓈᓂ 
ᐋᓐᓂᐊᖅᑐᓕᕆᔨᓂᒃ.  

ᖃᐅᔨᒃᑲᓐᓂᕈᒪᒍᕕᑦ ᑎᒥᒃᑯᑦ ᓂᕆᕙᓪᓕᐊᔪᒥᒃ ᐋᓐᓂᐊᖅᑖᖅᑕᐃᓕᒪᓂᕐᒥᒃ ᓄᓇᕗᒻᒥ, ᐅᕗᖓ 
ᐃᑭᐊᖅᑭᕕᖕᒧᑦ https://livehealthy.gov.nu.ca/en/health-topics/cancer 
ᑕᑯᒋᐊᕈᓐᓇᖅᐳᑎᑦ https://livehealthy.gov.nu.ca/iu/node/834 . 

### 

https://livehealthy.gov.nu.ca/iu/node/834


ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᓲᖑᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑖᓇᕋᐃ ᓴᒧᕕᐅᓪ 
ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
867-975-5712 
dsommerville1@gov.nu.ca  

mailto:dsommerville1@gov.nu.ca

